
ítróttur

Føroyski landsliðsleikarin 
hevur valt at skifta felag í 
Týsklandi, har hon býr. Eftir 
trý ár í Flensburg TSB flytir 
hon nú til Hamburg at spæla

Pætur Albinus

Profilurin á føroyska 
kvinnulandsliðnum í 
borðtennis, 21 ára gamla 
Henrietta Nielsen, er upp­
vaksin í Fuglafirði, men 
hevur búð meginpartin 
av lívinum í Danmark og 
seinni í Týsklandi, har 
hon seinastu trý árini 
hevur spælt við felagnum 
Flensburg TSB.

Nú hevur Henrietta tó 
valt at skifta felag. Fram­
yvir fer hon at spæla við 
Kaltenkirchen, sum er 
tætt við Hamburg og í ár 
hevur verið eitt at mót­
støðuliðum hennara í 
Regionalliguni.

Fleiri møguleikar
Henrietta metir, at hon 
við skiftinum til Kalten­
kirchen fær fleiri møgu­
leikar.

– Tað er eitt størri felag 
enn Flensburg og bjóð­
ar mær fleiri møguleikar. 
Tey hava betri venjingar­
makkarar og talan er um 
eitt eldri lið, sum kann 
geva mær betri frálæru, 
sigur Henrietta og heldur 
fram:

– Eg vil eisini royna 
okkurt nýtt eftir trý ár 
í Flensburg. Eg vil møta 
nýggjum óflkum, fáa 
betri venjingarumstøður 
og vita um spælið kann 
blíva enn betri, sigur 
Henrietta.

Vil vinna
Henrietta sigur, at hon 
nú fyrst og fremst miðar 
eftir at sleppa at spæla 
nógvar dystir fyri sítt 
nýggja felag.

– Fremsta málið er 
at spæla regluliga og 
vinna enn fleiri dystir í 
Regionalliguni, og síðani 
mugu vit síggja hvussu 
tað gongur, svarar hon, tá 
ið hon verður spurd um 
hon ætlar at vinna seg 
enn longri upp.

Herfyri vann Henrietta 
silvur í tvímansleiki á 
oyggjaleikunum saman 
við Duritu F. Jensen, sum 
er tað besta úrslitið før­
oyskar borðtenniskvinn­
ur nakrantíð hava avrikað 
í oyggjaleikahøpi. 

albinus@sosialurin.fo

Henrietta 
skiftir felag 
í Týsklandi

Petur døma Evropa League

Borðtennis

Hóskvøldið verður fyrsti dystur í 
øðrum undanumfari í Evropa League

Pætur Albinus

Sum kunnugt, so megnaði 
einki føroyskt lið at spæla 
seg víðari til hetta umfarið, 
men onkur føroysk luttøka 
verður tó hóast alt.

Petur Reinert skal nevn­
iliga døma dystin ímillum 
FC Vaduz úr Liktinstein 
og Nõmme Kalju FC úr 
Estlandi. Afturat sær hevur 
hann Regin Egholm og Dan 

Højgaard sum hjálpardóm­
arar, meðan Eiler Rasmussen 
verður 4. dómari.

Hóast FC Vaduz er úr 
Liktinstein, so luttekur liðið 
í bestu sveisisku deildini. Her 
endaði liðið á einum 9. plássi 
í fjør, men umvegis lætt 
vunnu steypakappingina í 
heimlandinum er felagið við 
í evropeiskum fótbólti so at 
siga á hvørjum ári.

